
Malaysia dan Indonesia
hari ini  menyatakan ko-

mitmen untuk terus mengu-
kuhkan hubungan dan me-
nyelesaikan scgala masalah
yang timbul antara kedua-
dua negara dengan semangat
persahabatan walaupun ber-
laku pertukaran kepimpinan.

Komitmen itu disampaikan
oleh Perdana  Mcnteri, Datuk
Seri Dr. Mahathir Mohamad
dan Presiden Megawati Su-
karnoputri pada  sidang akh-
bar bersama pada  hari tera-
khir pertemuan dua hari pe-
mimpin berkenaan di Istana
Tampaksiring di sini,  hari ini.

Mereka juga bcrsetuju me-
ngadakan pertemuan lebih
kerap jika ada  keperluan tan-
pa menunggu pertemuan tra-
disi setahun sckali.

Dr. Mahathir dan Mesawa-
ti turut menyatakan komit-
men untuk terus meningkat-
kan usaha sama  dalam bi-
dang-bidang yang boleh
menjalin hubungan lebih ak-
rab seperti pembekalan gas

asli yang dilaksanakan anta-
ra Pertamina dan Petronas.

Perdana  Menteri berkata,
walaupun seperti biasa  seba-
gai negara jiran terdapat ma-
salah  tetapi ia  bukanlah men-
jadi satu  halangan yang be-
sar untuk diselesaikan secara
semangat persahabatan.

Komitmen kedua-dua pe-
mimpin itu dinyatakan da-
lam suasana yang diselubu-
ngi oleh isu kira-kira 600,000
pendatang tanpa  izin  Indone-
sia yang terpaksa pulang ke
tanah  air berikutan langkah
Malaysia menguatkuasakan
undang-undang bar-u  imigre-
sen pada  1 Ogos lalu.

Dr. Mahathir adalah dalam
lawatan kerja dua hari  ke
Indonesia atas  jemputan Me-
gawati. Pertemuan kedua-
dua pemimpin itu menghasil-
kan lima memorandum per-
sefahaman (MoU)  serta satu
perjanjian mengenai mensta-
bilkan  harga dan pasaran  ge-
tah yang turut  melibatkan
Thailand. Turut ditandatang-
ani  ialah MoU  pembekalan
gas asli dari Pulau Natuna,

Indonesia ke Kompleks Du-
yung,  Terengganu melalui sa-
luran paip sepanjang 96 kilo-
meter antara Petronas dan
Pertamina.

Pada  pertemuan, itu, ke-
dua-dua pemimpin berkena-
an membincangkan banyak
isu ter’masuk  tenaga kerja
Indonesia, pelaburan dan
sempadan perairan.

Megawati dalam sidang ak-
hbar yang sama  juga mene-
kankan bahawa perlunya tra-
disi kunjung mengunjung
antara pemimpin tertinggi
yang kini  dibuat setahun se-
kali diteruskan kerana mem-
beri banyak  manfaat untuk
menyelesaikan masalah.

Dr. Mahathir semasa me-
ngadakan sidang video deng-
an kakitangan pelantar gas
Hang Tuah, Natuna dan
Kompleks Duyung, Tereng-
ganu dari Istana Tampaksir-
ing pada  pelancaran projek
pembekalan gas &li berkena-
an berkata, usaha sama  nya-
ta seperti itu perlu digalak-
kan. - Utusan

